
前言

盖天地有好生之德，圣贤存济世之心。
因好生，所以气结五行，精凝百草。
因济世，所以岐伯辨性，孙公制方，若是乎丹方之有益于人世，足以广天地圣贤好生济世之心，以为
良医之一助者，岂曰小补之哉。
方今天子圣仁，包涵六宇，雨膏栽植，玉烛均调。
百余年来，元气酝酿，太和翔洽。
固已久享升平之福，屡征人瑞之祥。
乃犹视民如伤，爱养倍至。
疾痛颠连之状，时萦睿虑。
此诚欲合海宇共跻春台，而登寿域也。
程子通清伏处匡庐，躬逢盛世每切同胞，吾与之怀刊刻《劝戒类钞》以警聋觉睛。
兹又以救苦之婆心，发活人之雅念，广辑方书，悉心类聚，择其经验者，汇纂成编，付之剞劂，印布
流通。
俾在穷乡僻壤之处，设遇病发昏夜，仓猝延医不及之际，展阅是编而对症用药，立能起死回生，岂不
以此书为至宝耶。
吾愿读是集者，既欲医人之身，须先医己之心。
有力者，捐资以施药饵。
无力者，摘取以劝同人。
由近及远，将来而家、而国、而天下皆受其益矣。

内容概要

　　《急救广生集》又名《得生堂外治秘方》，由清代程鹏程（字南*，号讥叟）所辑，是一部外治
法专书。
该书分为十卷，涉及急症、奇症、杂症、妇儿、外伤、皮肤病、养生防病等。
所用外治法多种多样，如针、灸、熨、熏、洗、按摩、敷贴、涂搽等。
收录外治方一千五百余首，且均注明出处，查而有据，可信度高，用于临床简、便、验、廉。
本书临床实用性突出，适合中医药从业人员及爱好者阅读参考。

章节摘录

卷一 慎疾法语省身修德凡人平日饮食，男女之间，能自节爱，便是省身修德。
若一味任性，恣肆无忌，俾过恶，潜滋暗长，甚则疾病应之。
虽因风寒外感，或缘内伤七情，以致魂魄相离，精神失守，肌体空疏，百骸不遂，风寒邪气得以中入
。
若修德者，虽处幽暗，不敢为非；虽居荣禄，不敢为恶，量体而衣，随分而食；虽富贵，不敢恣欲，
虽贫贱，不敢强求。
是以外无残暴，内无疾病也。
盖心内怔，则真神守其位；气内定，则邪秽去其身：行欺诈，则神昏：行争竞，则神沮。
轻侮于人，必减算；杀害于物，必伤年。
为一善，则神魂欢；作一恶，则心气乱。
人能宽泰自居，恬澹自守，则形神安静，灾病不生，福寿永昌，由兹伊始。
《寿世青编》卫生总要卫生之法，如执玉捧盈以保其身，临深履薄以养其气。
凡酒不过量，肉不胜食，脍不厌细，食不厌精，淡滋味，均饥饱，此节饮食以卫生也。

编辑推荐

《急救广生集》由人民军医出版社出版。

